ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ


N - 

«ԻՆՍՏԻԳԵՅԹ ՌՈԲՈՏԻՔՍ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «Ալյանս» ազատ տնտեսական գոտու ՇԱՀԱԳՈՐԾՈՂԻ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ

Հիմք ընդունելով «Ինստիգեյթ Ռոբոտիքս» փակ բաժնետիրական ընկերության կողմից «Ալյանս» ազատ տնտեսական գոտու շահագործողի թույլտվություն ստանալու  համար ներկայացված հայտը, Ազատ տնտեսական գոտում շահագործողների թույլտվության տրամադրման մշտապես գործող միջգերատեսչական հանձնաժողովի եզրակացությունը, «Ազատ տնտեսական գոտիների մասին» Հայաստանի Հանրապետության օրենքի 4-րդ հոդվածի 2-րդ կետը` Հայաստանի Հանրապետության կառավարությունը    ո ր ո շ ու մ     է.

1. Տրամադրել «Ինստիգեյթ Ռոբոտիքս» փակ բաժնետիրական ընկերությանը (պետական ռեգիստրի վկայական` 03 Ա 936221, գրանցման համար` 264.120.786221) «Ալյանս» ազատ տնտեսական գոտու «ՌԱՕ Մարս» տարածքում շահագործողի թույլտվություն (այսուհետ` շահագործողի թույլտվություն) ռոբոտաշինության, այդ թվում կրթական և արդյունաբերական նշանակության անօդաչուների արտադրության իրականացման համար:

2. Շահագործողի թույլտվության գործողության ժամկետը սահմանել 3 տարի` երկարաձգելու հնարավորությամբ:

3.  Հանձնարարել.

Հայաստանի Հանրապետության էկոնոմիկայի նախարարին` 

1) Հայաստանի Հանրապետության կառավարության 2011 թվականի հոկտեմբերի 13-ի թիվ 1521-Ն որոշմամբ սահմանված կարգով «Ինստիգեյթ Ռոբոտիքս» փակ բաժնետիրական ընկերության և «ՍԻՏՐՈՆԻԿՍ ԱՐՄԵՆԻԱ» փակ բաժնետիրական ընկերության միջև պայմանագիրը կնքելուց հետո 3-օրյա ժամկետում «Ինստիգեյթ Ռոբոտիքս» փակ բաժնետիրական ընկերությանը տրամադրել շահագործողի թույլտվության վկայական.
2) շահագործողի թույլտվության վկայականի պատճենը 1-օրյա ժամկետում տրամադրել Հայաստանի Հանրապետության կառավարությանն առընթեր պետական եկամուտների կոմիտեին:
3) վարել և հրապարակել Հայաստանի Հանրապետության էկոնոմիկայի նախա​րա​րության պաշտոնական կայքէջում շահագործողներին տրված թույլտվությունների ռեեստր:

4. Սահմանել, որ ռեեստրի առկայությունը հիմք է Հայաստանի Հանրա​պե​տու​թյան օրենսդրությամբ շահագործողին տրամադրված արտոնությունները կիրառելու համար:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ  

ՀԻՄՆԱՎՈՐՈՒՄ

«ԻՆՍՏԻԳԵՅԹ ՌՈԲՈՏԻՔՍ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «Ալյանս» ազատ տնտեսական գոտու ՇԱՀԱԳՈՐԾՈՂԻ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ ՄԱՍԻՆ

1. Անհրաժեշտությունը
Հիմք ընդունելով «Ազատ տնտեսական գոտիների մասին» Հայաստանի Հանրապետության օրենքի 4-րդ հոդվածի 2-րդ կետը և ՀՀ կառավարության 2011 թվականի հոկտեմբերի 13-ի N 1521-Ն որոշման (այսուհետ` Որոշում) N 2 հավելվածի 5-րդ կետը, «Ինստիգեյթ Ռոբոտիքս» փակ բաժնետիրական ընկերության կողմից «Ալյանս» ազատ տնտեսական գոտու շահագործողի թույլտվություն ստանալու  համար ներկայացված հայտը, Ազատ տնտեսական գոտում շահագործողների թույլտվության տրամադրման մշտապես գործող միջգերատեսչական հանձնաժողովի (այսուհետ` Հանձնաժողով) եզրակացությունը` անհրաժեշտություն է առաջացել մշակելու սույն Որոշումը:

2. Ընթացիկ իրավիճակը և խնդիրները

Մշակվել և արդեն իսկ ընդունվել է ազատ տնտեսական գոտիների գործունեությունը ապահովող օրենսդրական դաշտը, Շահագործողին ներկայացվող պահանջները, Շահագործողներին թույլատվության տրամադրման և դադարեցման կարգը: Հայաստանի Հանրապետության կառավարության 2013 թվականի հուլիսի 18-ի թիվ 785-Ա որոշմամբ «ՌԱՕ ՄԱՐՍ» ՓԲԸ և «ԵրՄՄԳՀԻ» ՓԲԸ տարածքներում ստեղծվել է ազատ տնտեսական գոտին, 2013 թվականի օգոստոսի 1-ին գործարկվել է «Ալյանս» ազատ տնտեսական գոտին, 2013 թվականի օգոստոսի 14-ին ՀՀ էկոնոմիկայի նախարարության և «ՍԻՏՐՈՆԻԿՍ ԱՐՄԵՆԻԱ» ՓԲԸ միջև կնքվել է վերոնշյալ ազատ տնտեսական գոտու կազմակերպման մասին պայմանագիրը, ինչը հնարավորություն է տալիս սկսել ազատ տնտեսական գոտում շահագործման թույլտվություն ստանալու համար հայտերի ընդունման գործընթացը: «Ինստիգեյթ Ռոբոտիքս» ՓԲԸ կողմից Հանձնաժողովին է ներկայացվել  «Ալյանս» ազատ տնտեսական գոտու շահագործման թույլտվություն ստանալու համար համապատասխան հայտ

3. Տվյալ բնագավառում իրականացվող քաղաքականությունը
        «Ալյանս» ազատ տնտեսական գոտում շահագործողների գործունեությունը հնարավորություն կընձեռի ներգրավել ներդրումներ, խթանել բարձր և տեղեկատվական տեխնոլոգիաների ոլորտում ստեղծված արդյունքի արտահանումը, նպաստել տվյալ հատվածում հայկական բրենդի ճանաչմանն ու տարածմանը:

4. Կարգավորման նպատակը և բնույթը

Որոշման նպատակն է թույլատրել «Ինստիգեյթ Ռոբոտիքս» ՓԲԸ-ին «ՌԱՕ ՄԱՐՍ» ՓԲԸ տարածքներում «Ալյանս» ազատ տնտեսական գոտում շահագործողի կարգավիճակով գործունեություն ծավալելը:   

5. Նախագծի մշակման գործընթացում ներգրավված ինստիտուտները և անձիք

Հայաստանի Հանրապետության կառավարության որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից:

6. Ակնկալվող արդյունքը
        «Ինստիգեյթ Ռոբոտիքս» փակ բաժնետիրական ընկերությանը «Ալյանս» ազատ տնտեսական գոտու շահագործողի թույլտվության տրամադրում: 

7.  Այլ տեղեկություններ (եթե այդպիսիք առկա են)
               Չկան:

   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                      ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
««ԻՆՍՏԻԳԵՅԹ ՌՈԲՈՏԻՔՍ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «Ալյանս» ազատ տնտեսական գոտու ՇԱՀԱԳՈՐԾՈՂԻ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Այլ իրավական ակտերի ընդունման անհրաժեշտություն չի առաջանում
2. Միջազգային պայմանագրերով ստանձնած պարտավորությունների հետ համապատասխանությունը.

Չի հակասում Միջազգային պայմանագրերով ստանձնած պարտավորություններին
3. Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                               ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը
Չի իրազեկվել

2. Հասարակության մասնակցությունը նախագծմանը և/կամ քննարկումներին

Չի մասնակցել

3. Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                               ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

««ԻՆՍՏԻԳԵՅԹ ՌՈԲՈՏԻՔՍ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «Ալյանս» ազատ տնտեսական գոտու ՇԱՀԱԳՈՐԾՈՂԻ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

 «Ինստիգեյթ Ռոբոտիքս» փակ բաժնետիրական ընկերությանը «Ալյանս» ազատ տնտեսական գոտու շահագործողի թույլտվություն տրամադրոլու մասին» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                               ՎԱՀՐԱՄ ԱՎԱՆԵՍՅԱՆ

Եզրակացություն

«Ինստիգեյթ Ռոբոտիքս» ՓԲԸ կողմից ներկայացված «Ալյանս» ազատ տնտեսական 
գոտում շահագործման թույլտվություն ստանալու համար հայտի վերաբերյալ

Հիմք ընդունելով «Ազատ տնտեսական գոտու կազմակերպչի ընտրության ու չափանիշների սահմանման, ազատ տնտեսական գոտում շահագործողների թույլտվության տրամադրման և դադարեցման, ինչպես նաև շահագործողի կողմից ներկայացված գործարար ծրագրին ներկայացվող պահանջներն ու գնահատման և ազատ տնտեսական գոտու սահմանագծին ներկայացվող տեխնիկական պահանջների կարգերը հաստատելու և 2002 թվականի հունիսի 22-ի թիվ 844 որոշման մեջ փոփոխություններ կատարելու մասին» թիվ 1521-Ն որոշման հավելված 2-ի 6-րդ կետը` ազատ տնտեսական գոտում շահագործման թույլտվություն ստանալու համար հայտի վերաբերյալ, «Ինստիգեյթ Ռոբոտիքս» ՓԲԸ Հանձնաժողովին է ներկայացրել  «Ալյանս» ազատ տնտեսական գոտու շահագործման թույլտվություն ստանալու համար համապատասխան հայտ: Գործունեությունը նախատեսվում է ծավալել ազատ տնտեսական գոտու «ՌԱՕ Մարս»  տարածքում:

«Ինստիգեյթ Ռոբոտիքս» ՓԲԸ ներկայացրել է հետևյալ փաստաթղթերը`

1. Դիմում

2. Գործարար ծրագիր (հայերեն լեզվով)
3. Կազմակերպչի կողմից տրամադրված տեղեկանք ազատ տնտեսական գոտում գործունեություն իրականացնելու պայմանների վերաբերյալ: 
«Ինստիգեյթ Ռոբոտիքս» ՓԲԸ թիրախային սեգմենտներն են․
1. Գյուղատնտեսություն 

2. Համալսարաններ և հետազոտական լաբորատորիաներ 

3. Ենթակառուցվածքների վերահսկում և մոնիթորինգ 
«Ինստիգեյթ Ռոբոտիքս» ՓԲԸ նախատեսում է «Ալյանս» ազատ տնտեսական գոտում ստեղծել ռոբոտաշինական արտադրություն՝ հետևյալ բաղադրիչներով․
· Բազմաֆունկցիոնալ անօդաչուներ 

· Անօդաչուների ավտոմատ կառավարման համակարգ (ծրագրային ապահովում) 

 
Ընկերությունը արդեն իսկ յուրացրել է և պատրաստ է արտադրել անօդաչուների երկու մոդել՝ Էդուկոպտեր և Ֆոտոկոպտեր։ Ինստիգեյթ Ռոբոտիքսը որպես թիրախային շուկաներ ընտրել է Հյուսիսային Ամերիկան, Եվրոպական Միությունը, նախկին Խորհրդային Միության և Մերձավոր արևելքի երկրները, քանի որ նշված տարածաշրջաններում ընկերությունը ունի բիզնես կապերի զարգացած ցանց։

Ըստ ծրագրի տվյալ արտադրատեսակներն ամբողջությամբ կարտահանվեն՝ գործունեության առաջին երեք տարիներին ապահովելով 1,9 միլիոն ԱՄՆ դոլարի վաճառք/արտահանում։ Բացի այդ ընկերությունը բանակցում է ներդրողների հետ անօդաչուների ավտոմատ կառավարման համակարգի նախագծման համար ներդրումներ ներգավելու վերաբերյալ։ Նախատեսվում է, որ ծրագրի իրականացման շրջանակում օտարերկրյա ներդրումային հիմնադրամներից ներգրավվելու է 300,000 – 500,000 ԱՄՆ դոլարի ներդրում:

Արտադրության հիմնադրման արդյունքում կստեղծվի 15-25 գիտատար աշխատատեղ, որի միջին ամսական աշխատավարձը կկազմի՝ 500-600 հազար դրամ։

Ընկերության անձնակազմի աղբյուրներն են լինելու Ինստիգեյթ ուսումնական կենտրոնի և Հայաստանի պետական ճարտարագիտական համալսարանի ավտոմատ կառավարման համակարգերի ամբիոնի շրջանավարտները։ Արդյունքում ստեղծվելու է սերտ կապ ԲՈՒՀ-ի և արդյունաբերության միջև՝ ապահովելով անհրաժեշտ նախապայմանը անօդաչուների ոլորտի կայուն զարգացման համար։

Ընկերությունն ունենալու է 200 քմ արտադրական տարածք «Ալյանս» ազատ տնտեսական գոտում: «Սիտրոնիկս Արմենիա» ՓԲԸ համաձայն է տրամադրել վերոնշյալ տարածքն ընկերությանը 10 տարի ժամկետով (1 քմ համար  8 ԱՄՆ դոլար վարձավճարով) և ապահովել համապատասխան ենթակառուցվածքով:

Կապիտալ ծախսերը, սեփական միջոցների ներդրման պարագայում, գործունեության երեք տարիների ընթացքում կկազմեն 396,172.00 ԱՄՆ դոլար, իսկ ներդրումների առավելագույն ծավալը, ներդրողի ներգրավման պարագայում, կկազմի ` 900,000.00 ԱՄՆ դոլար: 
Մասնավոր նախաձեռնությամբ ազատ տնտեսական գոտի ստեղծելու համար ներկայացված հայտի գնահատման և ազատ տնտեսական գոտում շահագործողների թույլտվության տրամադրման մշտապես գործող միջգերատեսչական հանձնաժողովի նիստին ներկայացվեց Հայտատուի կողմից ներկայացված հայտը և հայտի` ազատ տնտեսական գոտիների մասին օրենսդրության պահանջներին բավարարելու հանգամանքը: Հանձնաժողովի կողմից արձանագրվեց, որ Հայտը համապատասխանում է ՀՀ կառավարության համապատասխան որոշմամբ սահմանված պահանջներին:

Միջգերատեսչական հանձնաժողովի անդամների կողմից որոշվեց ընդունել ներկայացված հայտը Հանձնաժողովի հետագա քննարկման համար:

Ներկայացված հայտը մանրամասն ուսումնասիրվել է Հանձնաժողովի անդամների կողմից, գործարար ծրագիրը գնահատվել է շահագործողի կարգավիճակ ստանալու համար ներկայացված հայտի գնահատման թերթիկի հիման վրա (գնահատման արդյունքները կցվում են):

Այսպես, ծրագիրը համապատասխանում է ազատ տնտեսական գոտի ստեղծելու նպատակներին և գործառնական տեսակին:

«Արտահանման քաղաքականություն, ուղղություններ և ծավալներ» չափանիշով ծրագիրը միջինում գնահատվել է 66 միավոր:

«Ծրագրի համապատասխանությունն ազատ տնտեսական գոտի ստեղծելու նպատակներին և գործառնական տեսակին» չափանիշով ծրագիրը միջինում գնահատվել է 72 միավոր:

«Տեխնոլոգիական նորարարությունների կիրառումը» չափանիշով ծրագիրը միջինում գնահատվել է 70 միավոր:

 «Աշխատատեղերի քանակը և այլ սոցիալական միջոցառումները» չափանիշով ծրագիրը միջինում գնահատվել է 63 միավոր:

 «Ընդհանուր ներդրումների ծավալը» չափանիշով ծրագիրը միջինում գնահատվել է 62 միավոր:

«Տեղեկատվություն հիմնական ռազմավարական գործընկերների վերաբերյալ» չափանիշով ծրագիրը միջինում գնահատվել է 60 միավոր:
Հաշվի առնելով վերոգրյալը`  գործարար ծրագիրը գնահատվել է 66 միջին միավոր (անցողիկ շեմ` 60 միավոր), ուստի նպատակահարմար ենք գտնում թույլատրել «Ինստիգեյթ Ռոբոտիքս» ՓԲԸ-ին «Ալյանս» ազատ տնտեսական գոտում շահագործողի կարգավիճակով գործունեություն ծավալելը:













Ներդրումային քաղաքականության վարչություն 
Կատարող` Մարիաննա Կուպելյան 597-127


